
Ka jingkhang ïakren ïasuk ka

Shong bos lang u CM, Speaker

Palat T.11 klur la siew hapoh ka

Dang ap jingmynjur na ka

Pynrem ka FKJGP-East Jaintia bad ka JNC

Pyrshah u Bah Sniawbhalang bad Wailadmiki

Sa 8 tylli ki jingbit ai ka MSPCB ban pyntrei ïa ki

Shah kem ar ngut kiba la kynnoh donkti bad 

Bthah ka GHADC ba dei ban don

Mih jingtyrwa ban pynkylla kyrteng noh ïa ka Delhi sha ka ‘Indraprastha’

 ula pynksan ia ka jingjied jong u ban pyndonkam ia kane ka kyntien bad ong “Nga khmih 
lynti ba u Symbud Myntri Rangbah un long rangbah bha ha kaban sngewthuhhaba nga ong 
Khasi. Nga tip kiei ki Khasi. Nga ju pyndonkam beit ia ka ktien “Khasi” namar nga kwah ban 
pyniatylli ia ka Jaidbynriew. Ngi long kawei kum ka imlang sahlang bad ngi dei kawei kum ka 
Jaidbynriew” ula ong haba bynrap ba um don satia ia kano kano ka jingmut kaba sniew bad 
khlem khmih lynti ba u Myntri un kran ia ka mat hapoh ka Iing.

Haba bynrap ia ka jingkren u Bah Sniawbha, u Myntri ka Koit ka Khiah Bah Wailadmiki 
Shylla ula pynpaw ba ka Notification 1972 kala pynpaw shai ia ka kyntien “Khasi bad Jaintia”.

“Ngi wan hangne ym ban iakdew kti…kaei kaba la iakren kan ha ki jingbuh jingthoh, ngi 
kwah tang ban pynbeit ia kaei kaba iakren, ngim kwah ban pyniapait iapra” ula ong.

U Bah Ardent ula iai ban ba ula pyndonkam khang ia ka kyntien “Khasi” ban khanglad ia ki 
bor ba nabar ba kin phiah ia ka Jaidbynriew. Haba ai ia ka rai, u Lamphang Thomas A Sangma 
ula ong “Kat kum ki jingthoh, la ju kdew beit ia ka kyntien Khasi bad Jaintia ha ka Reservation 
Policy, kumta nga pynbeit ia kane ka jingkren”.

khlem da kynthup lang iaka ktien Jaintia, kata haka jaka ba un ong Khasi-Jaintia, kane 
ka dei ka jingbakla jur ban ym pynmih Khasi-Jaintia, namar ba ka Seng hi ka sngew ba ym 
dei ban klet ia ka Khasi-Jaintia bad Garo namarba ki longshwa  manshwa ki la saindur ia ka 
Meghalaya daki Lai tylli ki Jaitbriew kata  Khasi-Jaintia bad Garo.

“Ha ka jingshisha ngi ki nong Jaintia ngi la dei ban ioh laka jong ka bhah Thungkam 
Thungjam namar ba ngi ladon la kajong ka Autonomous District Council,” ong u u bah Michal 
Chyrmang bad u la bynrap, “Hooid ngim lah ban len ba ki Khasi Khara jong ngi kidei ki 
paradoh parasnam bad kidei ki hynmen ki para  jong ngi ki Jaintia, ngi ia ieit kum shi para 
bad ngi iakit ia bah lang iaki Dawbah ka jaitbriew,la haka ktien ka thylliej ruh kam da iapher 
bha bad ym don ka jingiapher jingmut ruh, hynrei kumba la saindur hi iaka jylla Meghalaya 
jong ngi daki Lai tylli ki Autonomous District Council Khasi, Jaintia bad Garo ngi dei ban burom 
lang iwei ia iwei. “Haba ki longshwa ki manshwa ki la saindur iaka Jylla ka mut ki la iohi jngai 
bha ymdei ki shu leh biej,leh hakdak bad haba ka Sorkar Kmie ka ai Jylla/Autonomous District 
Council ruh ka da bishar bha bin pa bin bad ban shu pynjah iaka Jaintia ngi kum ki nong Jaintia 
ngim sngew iahap bad ngi pynrem jur namarba ngi ladon laka jong ka Autonomous District 
Council, kamut aiu Autonomous District Council u Bah Ardent Miller Basaiamoit u tip bha iaka 
jingmut ,ka jingtreikam jong ka. Hooid ngi sngewthuh ba u Bah Ardent u mut ban pyniatylli 
iaka jaitbriew hynrei ban iatylli kam mut ba hap ban pynjah syndon iaka ktien Pnar/Jaintia 
Hills,ka jingiatylli ka shong da ka jingieit, ka jingiaburom iwei ia iwei bad khamtam ngin ia tylli 
iaki Dawbah ka jaitbriew khasi -Jaintia bad ngimdei ban klet ruh baka Jaintia kadon haduh 7 
ngut ki MLA jong ka, pynkut ka kyrwoh na u Information Secretary ka seng.

Ha kajuh ka por ka Jaintia National Council (JNC) ruh kapynrem jur ia u President ka Voice 
of the People Party (VPP) bad MLA ka Nongkrem u bah Ardent M Basaiawmoit namar ka 
jingpynjah ia ka kyntien “Jaintia” haba kdew bad iatai halor ka State Reservation Policy, bad 
ong ba ka dei ka jingleh “khlem pyrkhat, khlem jingkitkhlieh bad ba don jingthmu sain pyrthei 
ha lyndet”. Katkum ka kyrwoh, u General Secretary ka JNC bah Wanshwa Suting ula ong ba 
ka jingkren u Bah Ardent ka dei kaba la leh khnang ban pyndam/pynjah ia ka Jaidbynriew 
Jaintia, watla kala ioh ia ka jingithuh da ka riti synshar ka ri kum ka Jaidbynriew Riewlum ka 
Jylla Ka JNC ka la buh jingkyli ruh, mano ba ai bor ban pyndam ia ki?. Ka JNC kala kdew ia ka 
histori ki Hima jong ki Syiem Jaintia bad ka jingthaw ia ka Meghalaya ha u snem 1972, kaba la 
pynkha ia ka Jaintia Hills District bad ka JHADC, kum ka jingithuh ia ka jinglong kyrpang jong 
ka Jaidbynriew.

Halor ka jingong u Bah Ardent ba ula pynpaw khnang tang ia ka kyntien “Khasi” ha ka jingiatai 
ia ka Reservation Policy ban wanrah ia ka jingiatylli kum ka Jaidbynriew, ka JNC kala ong “Ngim 
shym iapait iapra ne iakhlad satia. Ka jingiatylli jong ngi kam dei ka project sain hima sima, ka dei 
ka jinglong kyrpang jong ngi, ka snam jong ngi bad ka jutang jong ki kpa tynmen jong ngi” ong ka 
kyrwoh. Ka JNC kala ai ka jingkyrshan ia u Symbud Myntri Rangbah Bah Sniawbhalang Dharuba 
la kyntait ban pdiang ia ki jing kren une u Nongialam ka VPP haba pynskhem ba ka “Khasi-Jaintia” 
ka dei ka jingkdew kaba iapdiang. “Wat ju pyndonkam ia ka Jaidbynriew jong ngi ban myntoi 
sainpyrthei” maham ka JNC, haba kyntu ia ki MLA ba kin iada ia ka jingmyntoi jong ki paid Jaintia.

donkti bad ka HNLC ba la tip kyrteng kum u Jenesis Sohkhwai (23) ba na ka shnong 
Umsohbar na ka thaiñ Patharkhmah ha ka 26 tarik Rymphang 2026 halor ka jingthmu ban 
shna ia ki Improvised Explosive Device (IED) bomb.

Na ka liang ki bor pulit, ki la nang pynlong ia ka jingtohkit kaba jur ia kine ki ar ngut kiba la 
iohkem halor ka jingkynnoh donkti bad ka seng HNLC bad la rejister mukotduma ruh katkum 
Nongpoh PS Case No.15(2)2026 U/S 113(3)/147/148 BNS bad nang tohkit la nang don ne em kiba 
donkti bad ka seng HNLC.

 buh jingeh ia ki nongaplai jingbit na Tura bad kiwei pat ki bynta jong ka Jylla.
“Ngi la pyniaid ia ki kam, ngin sa buh noh ia ka Office ha Tura bad kiwei ki jaka” ula bynrap.
Haba jubab ia ka jingbun ki par maw ha West Garo Hills, ula ong ba 59 tylli ki par kila 

treikam ha ka lynti jong ka ain bad ki don ruh kiwei ki aplikeshon na kiwei ki district kibala ioh 
pdiang. Halor ki par beain, u iathuh ba ki don 17 tylli ki case kaba lam sha ka jingkhang dam 
bad ka jingdain kuna kat kum ka mining rules. Kat kum ka jingong jong u, ki don 8 tylli ki par 
bala ioh jingbit ha Ri-Bhoi District.

 kyntu ia kiwei ki dkhot ka HNLC ba kin bud ia ki sienjam 
u Area Commander bad ban wan im lang noh ha ka imlang 
sahlang.

“Ka jingkyntu jong nga sha kiwei ki dkhot ka long ba 
kin bud ia kajuh ka dienjat bad wan noh sha ka imlang 
sahlang” ula ong.

Haba kren halor ki daw ka jingwan pyndem, u Bah 
Prestone ula ong “Ki don bun ki daw, haba kut hi, namar ka 
jinglong samla, phi pyrkhat bha bad ong “Nga hap ban wan 
phai noh sha ka imlang sahlang”.

U Symbud Myntri Rangbah ula kular ruh ban ai jingiada 
bad ka jingkyrshan ia kito kiba wan ban pyndem wait.

“Ngi don hangne, ka Sorkar ka don hangne ban iarap 
ia ph, shisien ba phi la wanphai, phin ioh ia ka jingiada ba 
pura” ong u Bah Prestone haba ban jur ia ka jingthmu hok 
jong ka Sorkar ban pynshlur ia ki dkhot ka HNLC ba kin 
wan phai noh sha ka imlang sahlang.

La kin dang don ki ban wan pyndem, u Bah Prestone 
ula ong “Ngam lah ban ong eiei halor kata” haba kyntait 
ruh ban kynthoh eiei halor ka jingkhlain bor ka HNLC da 
kaba ong ba ia ki jingtip ba bniah lah ban ioh na Police 
Headquarter. 

“Ngim lah ban khmih lynti ia ki nongpang ba duk ba kin 
leit sumar ha ki hospital shimet” ong u bah Ardent haba 
kyntu ia ka Sorkar ban buh ia ki Nephrologist.

U Bah Wailad u pyntip ba ki District Hospital ka Sorkar 
ki shim T.3000 man ba leh ia ka dialysis, kaba ka jinglut 
lah pynhap hapoh ka MHIS bad ki hospital shimet ruh lah 
pynrung lang ha ka MHIS.

“Ki doktor medicine kila khmih ia kane ka jingsumar ha 
ka jaka ki nephrologist” ula ong haba bynrap ba tang uwei 
u nephrologist u don ha ka Jylla namar ka jingduna kiba 
aplai.

Haba u Nongialam ka Liang Pyrshah Mukul Sangma ula 
ban jur ia ka jingkdup ka MHIS ia kiwei ki jingpang, u Bah 
Wailad ula pynpaw ba ka Sorkar kan sa wad ia ki lad ki lynti 
ban lah pynlong ia ki jingai jingsumar kiba lah ban siew.

Halor ka jingslem, ula ong ba ka jingdon ki nongpang 
kala kiew bha bad ka Tnad kala pyrshang ban pynbun ia ki 
machine bad ki technician.

Ka Jylla mynta ka don 54 tylli ki dialysis machine ha 
East Khasi Hills-12 tylli ha Shillong Civil Hospital (10 kiba 
treikam) bad 42 tylli ha ki hospital shimet.

U Bah Wailad ula pynbna ia ka jingthmu ban pynbun 
ia ki dialysis unit ha kiwei ruh ki district hospital bad sha 
ki CHC.

 leit ka wan bad ban pynbiang ia ki nongshong shnong ia 
ka jingshaniah, ka jingsuk ne jingaram bad kaba iadei bad 
ka mariang ha ka leit ka wan ka jongki paitbah.

Ha kane ka sngi, u Conrad Sangma ula aiti ia ki 7 tylli ki 
‘Food Cart’ lyngba ka Van Dhan Vikas Kendra (VDVK), sha ki 
nongioh jingmyntoi kum ka jingkyrshan ia ka kamai kajih 
ka jongki bad ia ka jingsengkam ha ki shnong ki thaw.

Hashwa kane, u Myntri Rangbah ka jylla u Conrad K 
Sangma, u Lamphang ka ïingdorbar thawaiñ u Thomas A 
Sangma, u Nongialam ka Liang Pyrshah ha ka ïingdorbar u 
Dr Mukul Sangma, ki myntri sorkar bad ki MLA kila shong 
da ka bos na Assembly kaba don ha Rilbong bad kila leit 
sha ïingdorbar thawaiñ kaba don ha Mawdiangdiang ban 
peit ia ka jingpyniaid shakhmat ia ki kam bad ia ki jingtrei 
bapher ha kane ka thaiñ.

bynta ka jingiakhun ia kano kano ka General Electon lane 
Bye-Election sha ka Garo Hills Autonomous District Council, 
man ki kyrtong ki dei ban ai ia ki syrnot ST ba treikam, kiba 
la ai da ki bor khmih jong ka Sorkar Meghalaya”.

Ka GHADC ka bthah ia baroh ki Returning Officer bad ki 
Assistant Returning Officer ban pynshisha ia ki syrnot ST ba 
ai ha ka por ba shong bishar ia ki kot ki sla thep kyrteng. Ka 
jingbym lah ban ai ia ki syrnot kan lam sha ka jingkyntait ia 
ki kot ki sla ban long ki kyrtong.

Kane ka jingpynbna kan treikam noh mardor bad kan 
treikam ruh ha baroh ki elekshon bala pynlong da lane 
hapoh ki bor khmih jong ka GHADC.

aka MORTH” ula ong.
Ha ka lad marjan ka Umsning bypass, ula ong “Lada ia 

ka pisa yn kyrshan satia da ka MoRTH, ngin sa shong bishar 
bad pynthikna ba ngin pynbeit ia kane ka jingeh”.

Halor ka jingkylli u MLA ka Mawlai haba iadei bad ka 
jingshna ia ka surok thymmai na Mawiong sha Jingkieng 
Umsohlang, u Bah Prestone u pyntip ba ia kane ka 
jingpynsngew yn sa shong bishar.

“Ia mynta ngi sngewkhia halor ka jingkhapngiah ha 
Shillong. Kano kano ka jaka ba ngi ioh ban pynthikna ia ka 
jinglah ban pyniaid kali kat kaba lah, ngin sa leh ia kata” 
ula ong. 

U Co-Chairman u la wer sngewbha iaka Ambassador 
badon burom ka Lithuania ban thaw lad ban wan jngoh ia 
ka jylla Meghalaya.

Kane ka jingïalang ka la ai lad ban sngewthuh ïa ki 
jinglong jingïadei kiba ïasyriem ha ka kolshor bad ban 
ïakren shaphang ki lad jingïatreilang ha ka lawei kiba lah 
ban pynkhlaiñ ïa ka jingïadei hapdeng ki jylla Meghalaya 
bad ki ri Lithuania, ong na ka Office Co-Chairman Meghalaya 
State Planning Board (MSPB), sorkar Meghalaya. 

 ong ba ka pynrem jur ia u Bah Ardent Basaiawmoit 
ia ka jingiai bteng ban kyntait bad ban ym kynthup ha ka 
bhah ‘Reservation’ ia ki Pnar/Jaintia kaba kila shah kynthup 
naduh u snem 1972 kaba dei ka hok ka jongki bad ka 
jingong tang ‘Khasi’ ha ka jaka ban kynththup lang ia baroh 
ar ki Khasi bad Jaintia. Ka JSU kala pynpaw ba kam lah ban 
pdiang ia kano kano ka rukom pyrkhat kaba pyrshang ban 
ym kynthup shuh ia ka ktien jaidbynriew Pnar/Jaintia bad 
ia ka jinglong tynrai ha ka jylla Meghalaya.

“Ka long kaba la tip da baroh bad kaba la ioh ia ka 
jingithuh ba ka Meghalaya kadei ka iing jong ki 3 tylli ki 
jaidbynriew kiba heh paid kiba kynthup ia ki Khasi, Jaintia 
bad Garo bad ki don ruh 3 tylli ki Autonomous District 
Council ha Meghalaya kiba kynthup ia ka Khasi Hills 
Autonomous District Council, ka Jaintia Hills Autonomous 
District Council bad ka Garo Hills Autonomous District 
Council bad baroh kine kidei kiba la ioh ia ka jingithuh bad 
pdiang ruh da ka Sorkar India” la ong ka JSU.

“Nalor kane, ka jingai ia ka Scheduled Tribe Certificate da 
ka ophis jong u Deputy Commissioner kala kdew shai ba la 
ithuh ia ki riewshimet kiba la kha ha Jaintia Hills ba kidei ki 
Jaintia (Pnar) bad kim dei ki Khasi. Kane ka pyni shai kdar 
ba ki jaidbynriew Jaintia, watla ki don ia ka jinglong  kaba 
kumjuh bad ki Khasi, hynrei ki don pat ia la ka jinglong tynrai, 
ka kolshor, ka riti dustur bad ia la ka jingngeit” la ong ka JSU 
ha ka kyrwoh. Ka JSU ka kyntu jur ia ka jingiatylli hapdeng 
ki jaidbynriew Jaintia bad kala iawer ia ki paitbah ba kim dei 
ban shah pynpait pynpra bad kane kadei ka khyllipmat kaba 
kongsan ban iada ia la ka jinglong kaba kyrpang, khnang 
ba ki paid Jaintia kin ym shah weng, shah pyndam ne ban 
pyniasoh bad kiwei pat ki jaidbynriew. “Ngi dei ban ieng 
tylli kawei ban iada bad ban batskhem ia ka hok jong ka 
jinglong tynrai ka jong ngi bad ia ka hok ha ka jaka ka jong 
ngi hapoh ka jylla Meghalaya” la pynkut ka JSU.

Pyniar ka ManipalCigna Health 
Insurance ïa ki lad jingsumar ha NE

Shillong, Rymphang 27: Ka ManipalCigna Health 
Insurance ka la nang pynkhlaiñ ïa ki lad ai jingïarap ha ka 
liang ka koit ka khiah ha kylleng ka thaiñ shatei lamihngi 
jong ka ri India.

Lyngba ka jingshakri ba thymmai jong ka, ka 
ManipalCigna Sarvah, kaba la ïoh nam kum ka ‘Product of 
the Year 2025 – Health Insurance’, hadien ka jingwad bniah 
na ki nongthied kaba la pynlong da ka kompeni wad bniah 
ka NielsenIQ.

Ïa ka Sarvah la pynwandur ban pynlong ïa ka jingïoh 
health insurance kaba kloi bad ba suk ban ïoh, kaba ai ïa ka 
jingsumar kaba pura bad kaba la shna kyrpang na ka bynta 
ki jingdonkam ha ka liang ka koit ka khiah jong ki longïing 
ha ka thaiñ shatei lamihngi.

Kane ka jingwanrah ia kine ki tyrwa ïa ki lad ai jingïada 
ba bun jait naduh ki jingpynbiang na ka bynta kito kiba dang 
thied nyngkong shaduh kiwei kiwei ki jait jingpynbiang 
kiba pura kiba don ïa ki jingïoh jingmyntoi ba thymmai 
kum ka ‘zero waiting period options’.

Haba kren halor ka jingkiew jong ka ManipalCignal 
ha ka thaiñ, U Sapna Desai, Chief Marketing Officer, 
ManipalCigna Health Insurance, u la ong, “Ka jingïasnohkti  
jong ngi bad u nongïalehkai phutbol uba la paw nam bha, 
u  Bhaichung Bhutia ka la nang kham pynjylliew ïa ka 
jingïadei ha ka thaiñ bad ka ai jingkyrshan ïa ki jingïakren 
kiba don jingmut kiba ïa dei bad ka koit ka khiah, ka jinglong 
jingman, bad ka jingïada ha ka liang ka pisa tyngka.” 

Ka Free Screening Camp ïa ki khynnah 
ba don  Jingpang Klongsnam

Nongstoiñ, Rymphang 27: Ka Office jong Ka District 
Medical & Health Officer, West Khasi Hills District lyngba 
ka RBSK (Rashtriya Bal Swasthya Karyakram) Program, ka 
pynbna paidbah ba kan don ka Free Screening Camp na ka 
bynta ki khynnah kiba don ia ka Jingpang klongsnam naduh 
kiba dang kha haduh kiba 18 snem ka rta da ki Doctor bad 
ki Specialist jong ka Apollo Children's Hospitals, Chennai, ha 
ka 11 tarik u March, 2026 ha MCH Hospital, Nongstoin. 

Kumta ka Office ka iawer paitbah ia baroh ki Nongshong 
shnong kiba don ia ki khun kiba don ia ka jingpang 
klongsnam ba kin ia wan ha katei ka sngi ba kin ioh ia ka 
jing myntoi. Ka por ban sdang ia ka Screening Camp kan dei 
naduh ka por 9 baje mynstep.

Lah ban shimti u Nitin ia ka  
shuki myntri ha jaka u Gadkari

New Delhi, Rymphang: Ka khubor ba la ioh ka iathuh u 
Nitin Nabin ulah ban shimti ia ka shuki myntri ka tnad 
Road Transport & Highways ka sorkar pdeng ha jaka u Nitin 
Gadkari. Ia u Nitin Nabin ba dei u myntri sorkar ka jylla 
Bihar bad u President ka seng BJP yn phah noh ha Rajya 
Sabha. U tangshop bad u nongrwai Bhojpuri ba pawnam u 
Pawan Singh ruh ulah ban ioh rung ha ka kynhun myntri 
ha Rajya Sabha. U MLA ka BJP u Nitish Mishra ruh u lah ban 
shah phah sha Rajya Sabha bad kaba kham lah ban ioh ia 
ka shuki ha ka kynhun myntri. La iathuh ka BJP kan jop lut 
ia baroh ki seat ha Rajya Sabha na Bihar.

New Delhi, Rymphang: U MP ka BJP, u Praveen 
Khandelwal  ha ka sngi Balang u la thoh shithi sha u myntri 
tnad pohiing ka ri, u Amit Shah da kaba kyrpadia u ba ia 

ka nongbah Delhi, dei ban pynkylla kyrteng noh sha ka 
Indraprastha, hadien baka sorkar kmie ka la mynjur ba ia 
ka jylla Kerala  yn tip noh da ka Keralam. Ha ka shithi, u 
Khandelwal  u la ong ba k kyrteng Delhi ka thew tang ia 
ki khana iba hadien katba ka Indraprastha  ka iadei bad 
ki rukom synshar khadar, kolshor bad ka jinglong tynrai 
naduh mynbarim.  U Khandelwal u la thoh ha ka shithi 
da kaba ong ba ka kyrteng “Delhi” ka thew tang ia kawei 
ka bynta ka history ka nongbah, ym kaba thew ia ki por 
naduh mynshuwa. Ka jingwanrah biang ia ka kyrteng 
“Indraprastha”  kan pyniajan biang ia ki jinglong jingman 
kane ka nongbah naduh ki por mynshuwa bad ka kolshor. 
Kane ka pynpaw ruh sha ka pyrthei ba ia kane ka ongbah 
ka ri synshar paidbah ba hehtam ha ka ri la tei kum kawei 
na ki nongbah kaba la rim tam ha ka history ka pyrthei.

Utei u MP u la kdew ruh ia ka history kaba ia ei bad 
ka Delhi ba mynta sha ka Pandavas kumba la batai ha ka 
Mahabharata. U la ong ha ka jingtih bniah ha Purana Qila la 
shem ia ki dak  naduh ka 1000 BCE bad ia ki tiar ki tar kiba 
la iohlum ki pynshisha ia kata ka por, kaba la nang kyrshan 
shuh shuh ia kane ka ongbah kaba la don naduh hyndai 
hynthai.U Khandelwal  u ai jingmut ruh ba dei  ban pynkylla 
noh ia ka Old Delhi Railway Station sha ka  Indraprastha 
Junction  bad Indira Gandhi International Airport sha ka  
Indraprastha Airport. U la ai jigmut ruh ba dei ban pyieng 
ia ki motdur Pandavas ha ki jaka bapawnam shibynta 
kum ka jinghikai ia ki khun ki kti pateng la pateng ba kin 
tipshaphang ka jingkhraw ka nongbah bad ka rukom im.

 Ka Delhi ka dei kawei napdeng ki nongbah kaba la rim 
bha ha ka ri. Kam dei tang ka nongbah ba la pawnam hynrei 
ka dei ruh ka jaka pdeng ka kolshor ka India, kynthup niam, 
ka synshar paidbah, bynrap biang u Khandelwal. 


